Pou mwen, youn nan pi bél pati nan klas la, se lé elev yo t ap prezante diferan teks ke yo Ii.

E la te gen yon defi. Paske tre souvan etidyan yo, sa yo vle fe, le yo li yon teks, yo panse ke yo
selman bezwen rezime teks la, pou yo di men sa yo te Ii.

Men, sa m te vle pou yo fe, m te vle pou yo pran sa yo li a, m te vle pou yo konekte | avek vi
pesonel yo. Pou yo konekte | avek politik ke yo we nan kominote yo, nan peyi yo epi pou yo fé yon
kritik ki vreman konstriktif sou sa yo li a.

Donk, youn nan slogan ke m te sévi ave | pou yo konprann sa m vle fé a, se yon slogan ki soti nan
travay Paulo Freire avek Donaldo Macedo.

Nan travay sa a, yo gen yon teks ki rele: Kouman pou nou li yon téks k ap ede nou li le monn.
Donk, lide a se ke ou pa li yon teks kom teks. Fok ou li teks la epi an menm tan fok ou konekte sa
w li a avek sa w ap viv la. Donk saw ap li a pral ede w viv pi byen, pral ede kominote w viv pi
byen.

Donk, sa se te yon defi paske anpil ladan yo, o komansman, yo te yon ti jan kazwel.

Yo pa t vle ouve tet yo, pataje pwoblem peésonel yo, pataje pwoblem politik.

Men, apre nou te vin etabli konfyans nan gwoup la, elév yo te vreman vin aléz pou yo fe sa; pou yo
pran sayo lia e pou yo aplike | nan vi pesonel yo.

Epi, kounye a, pou yo pran vi pesonel yo, pwoblem kominote yo, pou yo anrichi teks la.

Donk, se te yon bel eksperyans ke nou te fé ansanm nan klas sa a.

